
नई दिल्ली । आदिवासी 
बहुल इलाकों के आर्थिक और 
सामाजिक विकास की दिशा 
में रेल मंत्रालय ने अहम कदम 
उठाया है। रेल मंत्री अश्विनी 
वैष्णव ने 380 किलोमीटर 
लंबी नीमच-बांसवाड़ा-दाहोद-
नंदुरबार नई लाइन के लिए 
फाइनल सर्वेक्षण हेतु विस्तृत 
परियोजना रिपोर्ट तैयार करने 
की स्वीकृति प्रदान की है।

इस स्वीकृति के संबंध में रेल 
मंत्री अश्विनी वैष्णव ने कहा कि 
आदिवासी बहुल बांसवाड़ा की 
स्वाभाविक कनेक्टिविटी दाहोद 
के साथ है। इसलिए डूंगरपुर-
बांसवाड़ा-रतलाम प्रोजेक्ट के साथ 
नीमच-बांसवाड़ा-दाहोद रेल लाइन 
की विस्तृत परियोजना रिपोर्ट तैयार 
करने का निर्णय लिया गया है। इस 

आदिवासी बहुल इलाकों में मजबूत कनेक्टिविटी की दिशा में रेल मंत्रालय का अहम कदम

नीमच- बांसवाड़ा- दाहोद नई लाइन 
के लिए फाइनल सर्वेक्षण की स्वीकृति

दिल्ली से मुंबई के लिए तैयार होगा एक नया रूट

लाइन से दिल्ली से मुंबई जाने वाली 
रेलगाड़ियां के लिए आदिवासी बहुल 
बांसवाड़ा से होकर एक नया रूट 
प्राप्त होगा। यह रूट ताप्ती सेक्शन 
से मुंबई-दिल्ली मेन रूट को दाहोद 
से जोड़ने वाला सबसे छोटा रूट 
होगा। इससे मध्य प्रदेश, राजस्थान 
और गुजरात के छह शहरों को लाभ 
होगा। शहादा शहर को भी सर्वेक्षण 

के लिए इस मार्ग में शामिल किया 
जा सकता है, क्योंकि इस शहर की 
आबादी 50 हजार से अधिक है। 
राजस्थान का बांसवाड़ा जिला पहाड़ी 
क्षेत्र और खनिज संपदा से समृद्ध है, 
लेकिन अभी भारतीय रेल से जुड़ा 

नहीं है। इस क्षेत्र में मैंगनीज अयस्क, 
डोलोमाइट, चूना पत्थर, सोना, 
तांबा, क्वार्टजाइट जैसे खनिज प्रचुर 
मात्रा में पाए जाते हैं। इसलिए क्षेत्र से 
माल ढुलाई की भी प्रबल संभावना 
है, जिसका नीमच-बांसवाड़ा-दाहोद 

के छोटे मार्ग से परिवहन किया जा 
सकेगा। वहीं, दाहोद-अलीराजपुर-
नंदुरबार एक पहाड़ी और आदिवासी 
क्षेत्र में स्थित है। यह ताप्ती रेल खंड 
से दाहोद में उच्च घनत्व नेटवर्क 
यानी मुंबई-नई दिल्ली मुख्य मार्ग 
को जोड़ने वाला छोटा मार्ग होगा। 
यह मार्ग विकास की मुख्यधारा से 
वंचित लोगों का भी उत्थान करेगा 
और उन्हें रेल के माध्यम से देश 
के बाकी हिस्सों से जोड़ेगा। इस 
नए रेल मार्ग से राजस्थान, मध्य 
प्रदेश और गुजरात के पर्यटन को 
भी बढ़ावा मिलेगा। साथ ही स्थानीय 
स्तर पर रोजगार के अवसर भी 
सृजित होंगे। इस उपलब्धि के लिए 
मंदसौर-नीमच-जावरा संसदीय क्षैत्र 
के सांसद सुधीर गुप्ता ने क्षैत्र को 
उपलब्धि देने के लिए केन्द्रीय मंत्री 
अश्विनी वैष्णव का अाभार व्यक्त 
किया ।

भारत को सोने की चिड़िया नहीं 
शेर बनना है - मोहन भागवत

नई दिल्ली 27 जुलाई (एजेंसी)। आरएसएस 
प्रमुख मोहन भागवत ने रविवार को कहा कि 
भारत को शक्तिशाली और आर्थिक रूप से 
मजबूत बनने पर ध्यान केंद्रित करना चाहिए। 
उन्होंने जोर देकर कहा कि दुनिया सिर्फ आदर्शों 
का नहीं, बल्कि ताकत का भी सम्मान करती 
है। कोच्चि में एक राष्ट्रीय शिक्षा सम्मेलन को 
संबोधित करते हुए आरएसएस प्रमुख ने घोषणा 
की कि भारत को अब अतीत की "सोने की 
चिड़िया" नहीं रहना है, बल्कि अब उसे "शेर' 
बनना होगा।

भारत को आर्थिक दृष्टि से समृद्ध बनना 
होगा - आरएसएस से जुड़े शिक्षा संस्कृति उत्थान 
न्यास द्वारा आयोजित 'ज्ञान सभा' में भागवत 
ने कहा, "यह जरूरी है क्योंकि दुनिया शक्ति को 
समझती है। इसलिए भारत को शक्तिशाली बनना 
होगा। उसे आर्थिक दृष्टि से भी समृद्ध बनना होगा। 
राष्ट्रीय पहचान पर जोर देते हुए भागवत ने कहा 
कि "भारत" एक व्यक्तिवाचक संज्ञा है और इसका 
अनुवाद नहीं किया जाना चाहिए। उन्होंने कहा, "इंडिया 
भारत है। यह सच है। लेकिन भारत भारत है। इसलिए, 
बातचीत, लेखन और भाषण में, चाहे वह व्यक्तिगत 
हो या सार्वजनिक, हमें भारत को भारत ही रखना 
चाहिए। उन्होंने आगे कहा कि किसी देश की पहचान 
को संरक्षित रखना जरूरी है ताकि उसका सम्मान हो।

उन्होंने कहा, "भारत की पहचान का सम्मान 
इसलिए है क्योंकि वह भारत है। अगर आप अपनी 

पहचान खो देते हैं, चाहे 
आपके कितने भी अच्छे 
गुण क्यों न हों, आपको 
इस दुनिया में कभी 

सम्मान या 
सुरक्षा नहीं 

मिलेगी। 
य ह ी 

मूलमंत्र है ।
शिक्षा को लेकर क्या बोले आरएसएस 

प्रमुख? - आरएसएस प्रमुख ने शिक्षा के उद्देश्य के 
बारे में भी विस्तार से बात की और कहा कि इससे 
व्यक्तियों को स्वतंत्र रूप से रहने और समाज में 
योगदान करने के लिए सक्षम बनाया जाना चाहिए।

भारतीय शिक्षा त्याग और दूसरों के लिए जीना 
सिखाती है। उन्होंने कहा कि जो चीज स्वार्थ को 
बढ़ावा देती है उसे सच्ची शिक्षा नहीं कहा जा सकता ।

नीमच 29 जुलाई (निप्र)। 
जिले में चालू वर्षाकाल में अब 
तक औसत 697.3 मि.मी. वर्षा 
दर्ज की गई है। जबकि गत वर्ष 
इस अवधि में औसत 449 मि.मी. 
वर्षा दर्ज की गई थी। अधीक्षक भू 
अभिलेख नीमच से प्राप्त जानकारी 
के अनुसार जिले में एक जून से 
इस वर्ष अब तक नीमच में 626.5 
मि.मी., जावद में 723 मि.मी., 
सिंगोली में 925.9 मि.मी. एवं 
मनासा में 514 मि.मी.वर्षा दर्ज की 
गई हैं। जबकि गत वर्ष इस अवधि 
में नीमच में 368 मि.मी.जावद 
में 519मि.मी.एवं मनासा में 460 
मि.मी. वर्षा दर्ज की गई हैं । जिले 
में 29 जुलाई 2025 को प्रात: 8 
बजे तक पिछले 24 घंटे में औसत 
15.1 मि.मी. औसत वर्षा दर्ज की 
गई है। पिछले 24 घंटे में नीमच में 
19 मि.मी., जावद में 12 मि.मी., 
मनासा में 10 मि.मी एवं सिंगोली में 
19.4 मि.मी.वर्षा दर्ज हुई हैं ।

जिले में अब तक औसत 
697.3 मि.मी. वर्षा दर्ज

साइबर ठगों का आतंक... 5 साल में 1054 करोड़ रुपये 
की ठगी, सिर्फ 10 प्रतिशत ही राशि वापस मिली

भोपाल 29 जुलाई (एजेंसी)। 
प्रदेश में साइबर अपराध का 
ग्राफ तेजी से बढ़ रहा है। साइबर 
अपराधियों के साफ्ट टारगेट युवा 
और वृद्ध हैं। प्रदेश में एक मई 
2021 से 13 जुलाई 2025 तक 
बैंकिंग फ्रॉड, सोशल मीडिया, 
फेक लिंक वेबसाइट, ई-कॉमर्स, 
ऑनलाइन गेमिंग आदि तरीके से 
धोखाधड़ी में 1054 करोड़ रुपये 
की ठगी हुई है। इसमें मात्र 105.21 
करोड़ रुपये पुलिस ने होल्ड कराए 
हैं। यानी सत्यापन के बाद यह राशि 
पीड़ितों को मिल जाएगी।

मुख्यमंत्री ने दी विधानसभा 
में जानकारी - हालांकि, इन पांच 
वर्षों में एक करोड़ 94 लाख रुपये 
ही शिकायतकर्ताओं को वापस मिल 
पाए हैं। यह जानकारी मंगलवार को 
विधानसभा में मुख्यमंत्री डॉ. मोहन 
यादव ने कांग्रेस विधायक जयवर्धन 

सिंह के प्रश्न पर लिखित उत्तर में 
दी। मुख्यमंत्री ने बताया कि वर्ष 
2024 में प्रदेश में कुल चार लाख 
49 हजार अपराध पंजीबद्ध किए 
गए थे, जबकि इस वर्ष जनवरी से 
13 जुलाई के बीच कुल दो लाख 
48 हजार अपराध दर्ज हो चुके 
हैं, जिनमें 579 साइबर संबंधी हैं। 
इनमें 166 प्रकरण निराकृत हुए, 
बाकी लंबित हैं। 2020 से 2024 

के बीच साइबर अपराध के क्रमश: 
909, 1131, 1140, 1094 और 
1093 प्रकरण पंजीबद्ध किए गए हैं।

युवा और वृद्ध हुए ज्यादा 
शिकार - सीधी विधायक रीती 
पाठक के प्रश्न के लिखित उत्तर 
में मुख्यमंत्री डॉ. यादव ने बताया 
कि वर्ष 2022 से 2025 तक तीन 
हजार 541 प्रकरण साइबर अपराध 
के दर्ज किए गए हैं, जिनमें 717 
का निराकरण कर दिया गया है। 
1575 मामले लंबित हैं। विधानसभा 
में प्रस्तुत आंकड़े देखें तो युवा और 
वृद्धों में 2743 लोगों के साथ ठगी 
हुई है।

प्रदेश में सामाजिक 
सुरक्षा पेंशन की राशि 
बढ़ा सकती है सरकार

भोपाल। प्रदेश में 60 वर्ष से 
अधिक आयु के वृद्धजनों को दी 
जाने वाले वृद्धावस्था पेंशन, इंदिरा 
गांधी राष्ट्रीय वृद्धावस्था पेंशन के 
साथ ही कल्याणी (विधवा) पेंशन 
की राशि बढ़ाई जा सकती है। कुछ 
योजनाओं में आधी राशि भारत 
सरकार से आती है। पेंशन बढ़ाना 
विचाराधीन है। मंगलवार को सदन 
में यह जानकारी सामाजिक न्याय 
एवं दिव्यांगजन कल्याण मंत्री 
नारायण सिंह कुशवाह ने विधायक 
प्रदीप लारिया के ध्यानाकर्षण के 
जवाब में दी। लारिया ने बताया कि 
सामाजिक वृद्धावस्था पेंशन योजना 
में गरीबी रेखा सूची में नाम होना 
अनिवार्य है लेकिन गरीबी रेखा सूची 
में नाम न होने के कारण शासन की 
योजनाओं का लाभ नहीं मिल पा रहा 
है। लाड़ली बहना योजना में 1,250 
रुपये दिए जा रहे हैं। वृद्धावस्था एवं 
विधवा पेंशन योजना की राशि में लंबे 
समय में राशि बढ़ाने की मांग की जा 
रही है। नेता प्रतिपक्ष उमंग सिंघार ने 
कहा कि आंध्रप्रदेश में तीन से पांच 
हजार, तेलंगाना में दो से चार हजार, 
हरियाणा में तीन हजार और दिल्ली में 
ढाई हजार रुपये दिए जा रहे हैं।

अगले दो दिन ‘मूसलाधार बारिश’ की चेतावनी, IMD ने जारी किया रेड अलर्ट
भोपाल 29 जुलाई (एजेंसी)। मध्यप्रदेश में 

मानसून की दस्तक के बाद से मूसलाधार बारिश हो 
रही है। प्रदेश के कई जिलों में बाढ़ जैसे हालात बन 
गए हैं। कहीं कॉलोनियों फुल तो कहीं सड़कों पर दो 
फीट तक पानी भरा हुआ है। राजधानी भोपाल के बड़ा 
तालाब में जलस्तर काफी तेजी से बढ़ रहा है। मौसम 
विभाग के द्वारा अत्यधिक बारिश का रेड अलर्ट जारी 
किया गया है। लगातार हो रही बारिश के कई जिलों में 

अवकाश भी घोषित कर दिए हैं।
इन जिलों में बारिश का रेड अलर्ट जारी - 

मौसम विभाग के द्वारा रायसेन, नर्मदापुरम, हरदा जिलों 
में अत्यधिक बारिश का रेड अलर्ट जारी किया गया 
है। वहीं, भोपाल, विदिशा, सीहोर, राजगढ़, बैतूल, 
खंडवा, देवास, शाजापुर, गुना, शिवपुरी, नरसिंहपुर, 
छिंदवाड़ा, पांढुर्णा जिलों में अतिभारी बारिश का 
ऑरेंज अलर्ट जारी किया गया है।

वर्ष - 03, अंक - 13 मालवा फर्स्ट विशेष



नीमच, बुधवार 30 जुलाई 2025
वर्ष - 03, अंक - 13मालवा फर्स्ट िवशेष



नीमच, बुधवार 30 जुलाई 2025
वर्ष - 03, अंक - 13

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

38,990/-
मात्र रू.38,990/-

मंदसौर । सांसद सुधीर गुप्ता की 
अध्यक्षता में जिला विकास समन्वय एवं 
निगरानी समिति (दिशा) की बैठक जिला 
पंचायत सभागार में आयोजित की गई। 
बैठक के दौरान कलेक्टर श्रीमती अदिती 
गर्ग, जिला पंचायत अध्यक्ष श्रीमती दुर्गा 
विजय पाटीदार, सीईओ जिला पंचायत 
अनुकूल जैन, सुवासरा विधायक हरदीप 
सिंह डंग, मंदसौर विधायक विपिन जैन, 
डीएफओ संजय रायखेरे, राजेश दीक्षित, 
नानालाल अटोलिया, श्रीमती गोस्वामी 
सहित समिति सदस्य मौजूद थे।

बैठक के दौरान स्वास्थ्य विभाग को 
निर्देश देते हुए कहा कि, सभी एंबुलेंस 
मानक स्तर पर चले, एंबुलेंस संचालक 
मरीजों एवं परिजनों के साथ दुर्व्यवहार न 
करें। सभी एंबुलेंस सभी तरह की सुविधा 
के साथ चले। इस बात का विशेष तौर पर 
ध्यान रखा जाए। नसबंदी कार्यक्रम को 
पंचायत स्तर पर ले जाए। इसका व्यापक 

प्रचार-प्रसार हो। संस्थागत प्रसंग 
अंतर्गत प्राइवेट अस्पतालों में 
ऑपरेशन से होने वाली डिलीवरी 
सरकारी अस्पताल की तुलना में 
बहुत ज्यादा होती है, इसके लिए 
संवाद कर बैठक आयोजित करें 
तथा परिणाम पर काम करें। कोई 
भी मरीज मंदसौर की सीमा से 
बाहर रेफर न हो, इसके लिए 
सुविधाओं में विस्तार करें। 
सभी मरीजों को मंदसौर में ही 
डायलिसिस की सुविधा मिले। इसके 
लिए प्रयास करें। मरीज को सुविधा 
देना हमारा धर्म है, इस पर काम करें। 
जिला अस्पताल में रखी मशीनें जिनका 
कोई उपयोग नहीं हो रहा है, उनकी सूची 
बनाकर रिपोर्ट भेजें। टीबी मुक्त भारत 
अभियान अंतर्गत जिले में 141 पंचायत 
के विरुद्ध 148 पंचायत को टीबी मुक्त 
किया गया। इसके लिए सांसद गुप्ता ने 

स्वास्थ्य को शुभकामनाएं प्रदान की।
शिक्षा विभाग को निर्देश दिए गए 

कि, सांदीपनि विद्यालयों की बसों का 
भुगतान कर, तुरंत बसों को व्यवस्थित 
संचालित कराए। बसों को लेकर बच्चों 
को किसी प्रकार की परेशानी ना हो, सभी 
समस्याओं का निराकरण करें। सांदीपनि 
विद्यालय के सभी स्कूलों में बच्चों को 
समान मात्रा में प्रवेश देवे। अधिक से 

अधिक बच्चों को शैक्षणिक लाभ दिलाए। 
स्कूलों के जर्जर भवनों के सर्वे के लिए 
सीईओ जिला पंचायत कमेटी गठित करें। 
कमेटी में इंजीनियर को भी शामिल करें। 
कितने भवन जर्जर हैं इसकी तुरंत रिपोर्ट 
प्रस्तुत करें। बच्चों को जर्जर भवनों में 
नहीं बिठाए। सुवासरा विधानसभा क्षेत्र के 
गांव बड़ोद में स्कूल भवन के स्वीकृत 
होने एवं निर्माण कार्य के लिए टेंडर नहीं 

होने के संबंध में जांच 
कमेटी गठित कर जांच कर 
उचित कार्यवाही करें।

जल निगम की 
कार्यों की जांच हेतु 
सीईओ जिला पंचायत 
कमेटी गठित करें - 
सांसद गुप्ता ने निर्देश दिए 
कि जल निगम के निर्माण 
कार्यों की जांच के लिए 
सीईओ जिला पंचायत 

कमेटी गठित करें।  कमेटी यह देखेगी की 
जल निगम ने भारत सरकार की मंशानुरूप 
काम किया या नहीं, इसके साथ ही स्थल 
चयन, लाइन डालना, खुदाई, पाइपलाइन 
की गहराई इत्यादि कामों का अवलोकन 
कर जांच रिपोर्ट प्रस्तुत करेगी। सरकार 
का सपना है कि हर घर को पानी मिले। 
उक्त कार्य में लापरवाही बिल्कुल बर्दाश्त 
नहीं की जाएगी।

मंडी सचिव पोस्ता दाना के क्रय 
विक्रय हेतु मंदसौर में मंडी निर्माण 
पर कार्य करें - सांसद ने मंडी सचिव 
को निर्देश देते हुए कहा कि मंदसौर में 
पोस्ता दाना विक्रय हेतु मंडी का निर्माण हो 
इसके लिए कार्य किया जाए और विशेष 
बैठक आयोजित की जाए। उद्यानिकी 
फसलों की लिए भी मंडी का प्लान 
बनाया जाए। इस पर भी रणनीति तैयार 
करें। अलग से लहसुन मंडी के निर्माण 
के लिए प्रस्ताव तैयार करें। दलोदा मंडी 
में अतिरिक्त भूमि के आवंटन की प्रक्रिया 
का निराकरण करें।

आबकारी विभाग शराब की 
दुकानों के बाहर निर्मित अहातों को 
बंद करवाए - आबकारी विभाग को 
निर्देश देते हुए कहा कि मंदसौर शहर 
में अवैध शराब की बिक्री पर लगातार 
कार्यवाही करें। शराब की दुकानों के बाहर 
लोग पंडाल लनाकर न बैठे, दुकानों के 

बाहर निर्मित अहातों पर रोक लगाए।
नगर पालिका कुत्तों के लिए 

कुत्ता बाढ़ा बनवाए - नगर पालिका 
को निर्देश दिए गए की शहर में 
विचरण करने वाले निराश्रित मवेशियों 
को गौशाला में छोड़े। इसके साथ ही 
निराश्रित कुत्तों के लिए प्लान बनाए। 
निराश्रित कुत्तों के लिए कुत्ता बाढ़ा 
निर्मित करें। प्राइवेट प्लाटों में कचरा 
एकत्रित न होने दे, ऐसे लोग जो प्राइवेट 
प्लाटों में कचरा करते है, प्लाटों की 
साफ-सफाई नहीं करते हैं उनको 
नोटिस जारी करें। सांसद संवाद प्रोग्राम 
को गांव स्तर पर ले जाएंगे, इसके लिए 
सभी विभाग कार्य करें। माह में एक दिन 
गांव में पहुंचकर आम लोगों से सीधे 
संवाद किया जाएगा। कृषि विभाग को 
निर्देश दिए गए की खाद की कमी ना हो 
इसके लिए समय-समय पर रैक प्वाइंट 
लगवाएं।

विभागीय समीक्षा बैठक में कार्य की गुणवत्ता को लेकर सख्त हुए सांसद

सांदीपनि विद्यालयों की बसों का भुगतान कर, तुरंत बसों को व्यवस्थित संचालित कराए - सांसद गुप्ता

नीमच 27 जुलाई (निप्र)। 
खंडेलवाल महिला  मंडल के 
तत्वाधान में धार्मिक सामाजिक पर्व 
श्रावणी तीज का उत्सव विभिन्न 
धार्मिक एवं खेल प्रतियोगिताओं 
के साथ रविवार को शाम 5 बजे 
गायत्री शक्तिपीठ सभागार में 
हर्षोल्लास के साथ मनाया गया । 
कार्यक्रम का शुभारंभ संत सुंदर 

दास जी की प्रतिमा पर माल्यार्पण 
एवं दीप प्रज्वलित कर किया गया। 
इस अवसर पर विभिन्न भजन 
कीर्तन धार्मिक विषयों एवं खेलों 
पर आधारित अंताक्षरी प्रतियोगिताएं 
भी आयोजित की गई।इस अवसर 
पर खंडेलवाल महिला मंडल 
अध्यक्ष साधना खंडेलवाल सचिव 
किरण खंडेलवाल कोषाध्यक्ष 

हेमा खंडेलवाल एवं इस अवसर 
पर भाजपा जिला अध्यक्ष वंदना 
खंडेलवाल एवंअन्य पदाधिकारी 
सुनीता खंडेलवाल, मेघना 
खंडेलवाल, मेघा खंडेलवाल 
दीपिका खंडेलवाल अनीता 
खंडेलवाल, सरला खंडेलवाल व 
रेखा खंडेलवाल सहित बड़ी संख्या 
में सदस्य महिलाएं उपस्थित थी ।

खंडेलवाल महिला मंडल की महिलाओं 
ने मनाया सावन तीज उत्सव

नीमच 29 जुलाई (निप्र)। 
जिले के सभी राजस्व अधिकारी 
प्रतिदिन तहसील न्यायालयों 
में नियमित रूप से बैठकर, 
राजस्व प्रकरणों की सुनवाई 
करें और उनका निराकरण करें। 
यह निर्देश कलेक्टर हिमांशु 
चंद्रा ने जनसुनवाई में प्राप्त 
आवेदनों पर सुनवाई करते हुए 
दिए। जनसुनवाई में बासखेड़ी 
की गुड्डीबाई को उसके खाते 
की जमीन पर कब्जा दिलाने के 
निर्देश तहसीलदार नीमच ग्रामीण 
को दिए। उन्होने हाल मुकाम 
भरभडिया निवासी वरदीबाई के 
आवेदन पर उसकी कुचड़ौद में 
स्थित कृषि भूमि का सीमांकन 
करवाने के निर्देश भी तहसीलदार 
नीमच ग्रामीण को दिए ।

कलेक्टर ने सभी राजस्व 
अधिकारियों को निर्देश दिए, 
कि ग्राम कोटवार संबंधित गांव 
के निवासरत आवेदकों को ही 
नियुक्त किया जाए। कोटवार 
नियुक्ति की समीक्षा कर, यह 
देखे, कि किसी अन्य गांव के 
निवासी को तो किसी गांव में 
कोटवार नियुक्त नहीं किया गया 
है, यदि कही ऐसा हुआ हो, तो 
स्थानीय निवासी को ही कोटवार 
नियुक्त करें ।

जनसुनवाई में चम्पी निवासी 
दिव्यांग महिला श्रीमती शांतिबाई 
ने कलेक्टर से अनुरोध किया, 
कि उसके भाईयों ने उसका पैतृक 
मकान बेच दिया है और उसे 
उसके हिस्से के रूपये भी नहीं 
दिए है। इस पर तहसीलदार नीमच 
ग्रामीण को शांतिबाई के आवेदन 
पर तत्काल कार्यवाही करने के 
निर्देश दिए ।

कलेक्टर हिमांशु चंद्रा ने 
मंगलवार को जनसुनवाई करते 
हुए 95 आवेदकों की सुनी 
समस्याएं और उनका समय सीमा 
में निराकरण करने के निर्देश 
संबंधित अधिकारियों को दिए। 
इस मौके पर एडीएम श्रीमती 
लक्ष्मी गामड, एसडीएम संजीव 
साहू, डिप्टी कलेक्टर्स एवं सभी 
जिला अधिकारी उपस्थित थे। 

जनसुनवाई में भाटखेडी 

सभी तहसीलदार रोजाना राजस्व न्यायालयों 
में प्रकरणों का निराकरण करें - चंद्रा

कलेक्टर ने की जनुसनवाई, 95 आवेदकों की सुनी समस्याएं

बुजुर्ग के दुर्गेश राव, नई सुण्डी 
के किशोर रावत, जगेपुर मीणा 
के लालाराम, बिसलवास कलां 
की गीताबाई, केलुखेड़ा के 
बालुराम, जावी के सूरजमल, 
दीपुखेडी के गोवर्धनलाल, दारू 
के सेवा, सोनियाना के शंभुलाल, 
कनावटी की रिंकीदेवी, गिरदौड़ा 

की भंवरीबाई, बर्डा(गादोला) 
के मदनलाल, एकता नगर 
बरूखेड़ा रोड नीमच के चंद्रेश 
सेन, खरखेड़ी के मनोहर लाल, 
ने अपनी समस्याओं से संबंधित 
आवेदन प्रस्तुत किए। 

इसी तरह सेमली चंद्रावत 
की सुगनाबाई, नयागांव के 

दिनेश, महेन्द्रसिंह, गुठलाई की 
कांताबाई, ढाबी के मांगीलाल, 
भोलियावास की चंद्रीबाई, जाजू 
गंज नीमच के सलीम खान, 
लसुडिया के मुकेश, खेड़ली 
की कुशलबाई, धोकलखेड़ा के 
भंवरलाल, बिसलवासकलां के 
बंशीलाल, बंगला नं.59 नीमच 
की कविता, बघाना के विष्णु 
कुमार, सुरजना के रामसुख, 
ब.न.60 नीमच की रविताबाई, 
ग्वालटोली नीमच के कमल, 
पटवा कॉलोनी नीमच के शेख 
फारूख ने भी अपनी समस्याओं 
से संबंधित आवेदन जनसुनवाई 
में प्रस्तुत किए। जिस पर कलेक्टर 
चंद्रा ने प्राप्त आवेदनों पर समय 
सीमा में निराकरण करने के निर्देश 
संबंधित अधिकारियों को दिए ।

जावद 29 जुलाई (निप्र)। 
जिला स्वर्णकार महिला मंडल 
नीमच के तत्वावधान में रावला 
कुआं, जावद में भव्य लहरिया 
सावन उत्सव का आयोजन 
किया गया। कार्यक्रम की शुरुआत 
अजमीढ़ जी की पूजा-अर्चना व 
दीप प्रज्वलन के साथ की गई। 
इस दौरान सभी महिला सदस्यों की 
उपस्थिति में जिला अध्यक्ष चयन 

को लेकर व्यापक विचार-विमर्श 
किया गया। सर्वसम्मति से श्रीमती 
वंदना सोनी (मनासा) को जिला 
अध्यक्ष, सूरज मैडम (जावद) 
को सचिव तथा श्रीमती मंजू सोनी 
(रतनगढ़) को कोषाध्यक्ष नियुक्त 
किया गया। सभी महिलाएं पारंपरिक 
लहरिया परिधान में सज-धज कर 
आई थीं, जिससे आयोजन का 
माहौल रंगीन और सांस्कृतिक रूप 

से समृद्ध नजर आया। कार्यक्रम में 
नीमच, मनासा, जावद, रतनगढ़ 
व रामपुरा तहसीलों से बड़ी संख्या 
में स्वर्णकार समाज की महिलाएं 
शामिल हुईं। हाउजी, सावन क्वीन, 
पासिंग दी माला जैसे मनोरंजक 
खेलों का आयोजन हुआ। मेचिंग 
क्वीन में भारती जी (मनासा), 
पासिंग दी माला में ममता गोविंद 
सोनी (नीमच) व राजू जी सोनी 

(जावद) विजेता रहीं। सभी 
विजेताओं को आकर्षक पुरस्कारों 
से सम्मानित किया गया। समारोह 
के अंतिम चरण में सेवानिवृत्त 
सूरज मैडम का भावभीना 
सम्मान माला, शाल एवं राधा-
कृष्ण स्मृति चिन्ह भेंट कर किया 
गया। आयोजन ने महिला एकता, 
संस्कृति और संगठन शक्ति का 
शानदार परिचय दिया।

जावद में धूमधाम से मनाया गया लहरिया सावन उत्सव, 
स्वर्णकार महिला मंडल की एकजुटता रही विशेष आकर्षण

नीमच 29 जुलाई (निप्र)। 
प्रधानमंत्री नरेंद्र मोदी ने देश के 
आर्थिक रूप से कमजोर वर्ग के 
लोगों के स्वास्थ्य और बेहतर 
ईलाज के लिए आयुष्मान भारत 
योजना, प्रधानमंत्री जन आरोग्य 
योजना लागू की हैं। इस योजना 
का लाभ भी लोगों को मिल रहा 
है। नीमच जिले के गांव-गांव 
में भी आयुष्मान भारत योजना 
पहुंची है, इसके माध्यम से लोगों 
को नया जीवन मिल रहा है। 

भारत सरकार द्वारा शुरू की 
गई आयुष्मान भारत योजना, 
(प्रधानमंत्री जन आरोग्य 
योजना) के आर्थिक रूप से 
वंचित वर्गों को स्वास्थ्य सेवा 
प्रदान करने के उद्देश्य से सितंबर 
2018 में शुरू की गई। यह 
योजना दुनिया की सबसे बड़ा 
सरकारी वित्तपोषित स्वास्थ्य 
सेवा कार्यक्रम है, इससे गांवों 
को पीएमजेएवाय का लाभ और 
आयुष्मान कार्ड का लाभ मिल 
रहा है।

आयुष्मान भारत योजना 
के तहत प्रति वर्ष प्रत्येक पात्र 
परिवार को 5 लाख रुपये तक 
का कैशलेस उपचार की सुविधा 
मिल रही है। इसका लाभ देश 
भर के सूचीबद्ध अस्पतालों और 
स्वास्थ्य सेवा प्रदाताओं से लिया 
जा सकता है।

पीएमजेएवाय योजना कई 
तरह की स्वास्थ्य सेवाएँ प्रदान 
करती है। इनमें डायग्नोस्टिक 
टेस्ट, डॉक्टर से परामर्श और 
कई तरह की बीमारियो का 
इलाज शामिल है। इसमें द्वितीयक 
और तृतीयक अस्पताल में भर्ती 
होने के खर्च भी शामिल हैं। 
साथ ही, गहन चिकित्सा इकाई 
(आईसीयू) शुल्क और अन्य 
संबंधित चिकित्सा खर्च भी 
शामिल हैं।नीमच जिले की जावद 
तहसील के गांव उम्मेदपुरा और 
मेंढकी के आयुष्मान कार्ड धारकों 
को भी इस योजना का लाभ मिला 
है, जिसमे किसी की हार्ट सर्जरी 
तो किसी के एंजियोप्लास्टी तो 

किसी के पथरी जैसी बीमारियों 
का 5 लाख तक का निःशुल्क 
ईलाज संभव हो पाया है। 

गांव मेंढकी में छोटी सी किराना 
दुकान लगाने वाले राजाराम 
बैरागी और कृषक लाभचंद 
धाकड़ की एंजियोप्लास्टी, 
उम्मेदपुरा के बंधेज का कार्य 
करने वाले अशोक कुमार छीपा 
की एंजियोप्लास्टी और फर्नीचर 
की दुकान संचालित करने 
वाले श्री दिलीप कुमार पिरिया 
की बायपास सर्जरी आयुष्मान 
भारत योजना अंतर्गत निःशुल्क 
हुई। उम्मेदपुरा के कृषक श्री 
रघुनाथ सिंह पंवार की पथरी 
का ऑपरेशन भी इस योजना से 
निःशुल्क हुआ हैं। 

ग्राम पंचायत उम्मेदपुरा के 
सचिव श्री जयप्रकाश मेड़तवाल 
ने बताया, कि आयुष्मान भारत 
योजना से ग्रामवासियों को लाभ 
मिला है। हमारे गांव की कुल 
जनसंख्या 2508 है इसमे से 
1943 आयुष्मान कार्ड बनवाए 

हैं। इसका लाभ लोगों को मिल 
रहा है। इसमें कई लोगों की हार्ट 
संबंधी या अन्य बीमारी का 
निःशुल्क ईलाज और ऑपरेशन 
आयुष्मान योजना से हुआ हैं। 

मेढ़की गांव के रहने वाले 
और छोटी सी किराने की दुकान 
चलाने वाले राजाराम बैरागी ने 
बताया, कि 2020 में जब कोरोना 
का समय चल रहा था, तब मुझे 
हार्ट ब्लॉकेज की प्रॉब्लम हुई थी। 
जब प्रारंभिक जांच में पता चला 
कि इनको हार्ट अटैक है तो पूरा 
परिवार सदमे में आ गया था, 
ऐसे में हम सब घबरा गए थे कि 
कैसे ईलाज करवा पाएंगे, गरीबी 
में भी है हम, पैसे की व्यवस्था 
इतनी हो नही पाती, लेकिन फिर 
आयुष्मान कार्ड बनवाया और 
उससे अहमदाबाद के हॉस्पिटल 
में मेरा ईलाज हुआ। डॉक्टरों ने 
एक से डेढ़ लाख ख़र्चा बताया 
था लेकिन आयुष्मान कार्ड की 
वजह से मेरा निःशुल्क ऑपरेशन 
हो गया। मुझे इसमें संबल मिला, 

श्री मोदी जी की इस योजना से 
आज हमको वापस नया जीवन 
मिला हैं। उम्मेदपुरा के रहने वाले 
दिलीप कुमार पिरिया ने बताया 
कि 2019 में अचानक मेरा 
बाया हाथ दर्द से फट रहा था, 
परिवार वाले मुझे अहमदाबाद 
के अस्पताल ले कर गए वहां 
एंजियोग्राफी करने के बाद 
बताया गया कि आपके हार्ट में 
4 ब्लॉकेज है। इसका ऑपरेशन 
करना होगा। मेरे पास पैसा इतना 
नहीं था। उन्होंने खर्चा बहुत 
बताया और परिवार की स्थिति 
भी ऐसी नहीं थी, ऐसे में मोदी 
द्वारा प्रारंभ की गई योजना की 
मुझे जानकारी लगी, फिर मैंने 
आयुष्मान कार्ड बनवाया उसके 
बाद मेरा एक माह बाद साढ़े 
चार पांच लाख वाला बाय पास 
का ऑपरेशन आयुष्मान कार्ड 
की वजह से बिल्कुल निःशुल्क 
हो गया। इस योजना के लिए 
प्रधानमंत्री नरेन्द्र मोदी जी का 
बहुत-बहुत धन्यवाद।

गंभीर बीमारियों और सर्जरी के खर्चे से मिली निजात, आयुष्मान 
भारत योजना का मिल रहा नीमच जिले के ग्रामीणों को लाभ

भोपाल। प्रदेश में महिला 
सशक्तीकरण की दृष्टि से चलाई 
जा रही मुख्यमंत्री Ladli Behna 
Yojana में प्रतिमाह दी जाने वाली 
राशि को बढ़ाकर तीन हजार रुपये 
करने का वर्तमान में कोई प्रस्ताव 
विचाराधीन नहीं है। इसको लेकर 
मुख्यमंत्री डॉ. मोहन यादव द्वारा जून 
2025 में इंदौर में कोई घोषणा भी 
नहीं की गई। यह जानकारी महिला 
एवं बाल विकास मंत्री निर्मला भूरिया 
ने सरकार की ओर से विधानसभा में 
एक प्रश्न के लिखित उत्तर में दी।

कांग्रेस विधायक पंकज 
उपाध्याय ने किया था सवाल 
- जौरा विधानसभा क्षेत्र से कांग्रेस 
विधायक पंकज उपाध्याय ने 
मुख्यमंत्री डॉ. मोहन यादव द्वारा 
लाडली बहना योजना में हितग्राहियों 
को प्रतिमाह दी जाने वाली 1,250 
रुपये की राशि बढ़ाकर तीन हजार 
रुपये करने की घोषणा और नए 
पंजीयन को लेकर प्रश्न किया था। 
इसके लिखित उत्तर में महिला एवं 
बाल विकास मंत्री ने बताया कि 
10 जून 2023 को रीवा में योजना 
में राशि तीन हजार रुपये करने की 
घोषणा की गई थी।

लाड़ली बहना योजना में 
नहीं मिलेंगे 3000 रुपए !

(माइलेज 80-100 कि.मी.) 
3 साल बैटरी की वारंटी के साथ


